
EH Bildu Nafarroa talde parlamentarioko Adolfo Araiz Flamarique jaunak honako galdera hauek aurkezten dizkio Legebiltzarreko Mahaiari, izapidetu ditzan eta idatziz erantzun dakien: 
2021eko otsailaren 1ean, sinatzen dudan parlamentari honek idatziz erantzuteko galdera bat aurkeztu nuen (10-21/PES 065) eta bertan aintzat hartzen zen Arartekoak Q20/1122 espedientea dela-eta emandako ebazpena. Ega Bizirik Elkarteak Landa Garapeneko eta Ingurumeneko Departamentuaren aurka aurkeztutako kexa bat izapidetu zen, Nafarroako Gobernuak kontserbazio bereziko eremuetan, bereziki Ega eta Urederra ibaietakoan, agertutako pasibotasuna dela-eta. 2021eko martxoaren 4an eman zitzaion erantzuna aipatu galderari. Erantzunean halaxe zioen Landa Garapeneko eta Ingurumeneko kontseilariak:
“Ega eta Urederra ibaietako Kontserbazio Bereziko Eremuko gidaritza batzordeari dagokionez, uste dugu datorren apirileko bigarren hamabostaldian egin ahalko dela hura eratzeko bilkura”. 
Galdera hori –Landa Garapeneko eta Ingurumeneko Departamentuak noizko aurreikusi du Ega eta Urederra ibaietako Kontserbazio Bereziko Eremuko gidaritza batzordea formalki eratzea, ia urtebete pasa baita eratuko zela erantzun zuenetik?– 2022ko martxoaren 16an berretsi nuen. Kontseilariak 2022ko apirilaren 25eko idazki baten bidez erantzun zion galderari: 
"Biodibertsitatearen Zerbitzuak ezin du une honetan beste data bat eman; hala ere, jakinarazten du Ega eta Urederra Ibaietako kontserbazio bereziko eremuaren gidaritza batzordea izanen dela eratzen lehena, batzorde berrien artetik. Data jarri bezain laster deialdia eginen zaie batzordea osatu behar duten erakundeei. Zerbitzu honek uda baino lehen egin nahi luke bilera hori".
2024ko urtarrilean gaude, eta oraindik ez Gidaritza Batzordea eratu; hortaz, honako jau jakin nahi dut: 
1.- Landa Garapeneko eta Ingurumeneko Departamentuak noizko aurreikusten du eratzea Ega eta Urederra ibaietako Kontserbazio Bereziko Eremuko gidaritza batzordea? 
2.- Zerk eragin du departamentuak ezer ez egitea eta 2021etik hona aldiro esatea gidaritza batzorde hori eratuko zela baina orain arte eratu ez izana nahiz eta izendaturik dauden batzordea osatuko duten entitateak? 

